
Iwolbd Paulo Liwanlin Sisi
Filipifo

Itsidha

1 Mi Paulo po ant pidé Timoteo dni anigyi Kristo
Yesu asumpo d¢ owolo dnfi wanlin sisi mli Bulu ahd
ani mlibo Filipi wiluto, mlia Yesu Kristo mlilabwé
kvle. Mlia mli opasua ahande pb amb abvdpo fé€
anidé mo wanlin sisi.

2 At Si Bulu moa ant Wie Yesu Kristo bogyii mli
bvale, abvha mli iwilwii.

Paulo Atskvli PH [pdnda
3 Ntedd mi Bulu ipdn ni nekdin mlisv brégyibré.
4 Brégyibréd nde mpdi bo hd mlh fé¢ 4, ansi tegyi

mu. S Tsufé tsu eked mlildtso asvn wanklddn dmo
nu 4, mhdé anm tsa anidé mo okan da botv nde.

6 Nyin dni Bulu 4moo olefi agyémd wanklddn dmo
ast mlito dmv kén obdyo moso alu ydfon Kristo Yesu
obdke amv. 7 llekanda dani nésusiu mh fé¢ wwn aly,
tsufé ntehi¢ dwé mli. Tnid nda obu, ntée ndeko asvon
wanklddn dmv nwunso, mllii mi oma a, an fé¢
Bulu d¢ bvale gyi. & Bulu yin dni ntosusu mli twi,
ntehi¢ dwe ml f¢ alid Kristo Yesu todwe ml.

9Nde Bulu kokoli mbée, ohd amlidwe aba don aly,
amlitin ansi, nd asdtn amvo ¢ ast wanklddn, 10 mén
mlébi t4 thié ibv al¢, amlitsia nkpa dni mo 1wt letin,
olala ima mo w1, alu ybfon €ked Kristo obé¢laba.
11Yesu Kristo ohda mo yilébwe tbvla mlito f¢ alid oyi
toswié abi, ;pp numnyam moa kanft ha Bulu.

Paulo lkantodi Léha Bulu Asvn Leklei

12 Mi api6, ilehidn dni ml¢b: dni Kkpldn anfidato

midnfilahd asvn wanklddn dmo lakléi tsia. 13 Tsufé
ohagyioha dni obv nfi, po 1sd akopovd bvtogyo owie

woyi and fé¢ babi dni Kristo-buo sv nda ikanto.
14 Mi ikantod: sv apid tsotsootso bapo ansi dinkd ant

Wiesv. Bohi¢ bude klon wa dd asvn wanklddn dmo
okan, ifu medé amo.

15 Tbo mot5d mi twi olu po mi twi ahin so akv bude

Kristo twi ason dmo okan da. Tdme amp ako ¢ balé
klonto bvde mo bwe. 16 Ali ahd dnfi budepo mi twt

odwe dd asvn wanklddn dmvo okan. Tsuf¢ boyin dni
Bulu I5pv miba nfi dni mbépri mo ason dmov nwun.

17 Ahd 4moo bumedé Kristo iwt ason dmo okan da
tsuamo klonto dmo mb 4, amd nkole inya so bode mo

bwe. Nda ikanto sv bvdekléd béyintd mi ww: tsia.

18 Tdme umedé mi han, ni yilé s6 bvde mo bwe
0, lalahe sv 0. Mo04d 1de mi hidn gyi, banyd bode
Kristo ason dmo okan da ni. Tnt sb ansi thi€¢ de mi
gyini. 19 Tsuft nyin 4ni ml mpd: po Yesu Kristo Iné
dmo obékpa mi, nédali itkpldn anfito. 20 Nhi¢ nyin,
mbv hdgyi dni mmdobwe t54 ibéha pél békitd mi.
Mboun nétrd wa wwi owonlin, méni ni lowu igyi o,
nkpa igyi o, mi tsidts f&¢ tbdwa Kristo numnyam.
21 Tsuft ni ntsie nkpa &, ntsie ha Kristo. Ni nowu
¢ 4, 1bdwa mu labi don. 22 Tdme ni ntrda ntsie
oyitd 4, négyi gyoma dni tbdwa labi hd mi. Tnt sv
mmowuun mbd nlée. 23 Nagyigyda, tdme tbv mu
aléd néyétsid Kristo wd mboun. Mobov alé don.
24 Tdme mli sv 1bv aléd nétsid nkpa. 25 Nyin al.. Mo
sv nétsid mli wd abdyo agydomd dmo, mént mlédan,
nya ansigyi ml Kristo hégyi so. 26 Momo bréd
neyinki bd mli wd 4, mlénya okpa kdnfo Kristo
Yesu, 1td dmood alabwé hd mi dmvo sv.

27 T54 idehidn séi gyi, mliha mh tsidtd kana
Kristo ason wanklddn dmv. Mémb ni nebd mh wé
0, mmeba 6, nénu dni mhlii kinkiinkin ikvlebweto;
mlidé hégyi ambd tbv ason wanklddn dmoto dmvo €
nwun prit. 28 Mlimdnya ahd dni bskoso it mlisv ifu
okpa okvkvsv. Ml iklonwa ithdbwe osina hd amb
ani Bulu onutd obéht amo fé€, tdme obsho mli mod
nkpa. 29 Tsuf¢ megyi Kristo hdgyi nkole s6 Bulu
15pvhd mli. Mboun alid mléwun ipian hd mo &.

30 Ts4 amodo mldéwun dni ndeko dmo kén mlidéko 4.
Mo kéntd ntrda mbo nu.

2

Mlikas: Kristo wasibd
1 Mha Kristonyo mllabwé kole. Mb sv alawd

mli ateto-onlin. Mo odwe lalwii mli klon. Mlia mo
Iné dmo kolebwe sv alahd mhia mli aba mlilabwé

kole, mlid¢ ko tsu 1€ ml aba asdnt), mhidé aba nwe
wuun. 2 Mo sv mlibwe kole, amlitsula dwe aba tsu
mliklonto. Mlibwe agywun kole, amliyo agydomd wa
abato pvha mi ansigyi ifon. 3 Mlumdbwe awonsipo.
Mlimdtsu wwi. Mboun mliba wwiast, amlitsu mo dni

mli aba bvdvon mli. 4 Mhimddunkd ml nkole klé.
Mlidunka ml aba ¢ kl¢. > Mliha mli agywun ibwe

f¢ Kristo Yesu Kl¢.
6 Tnid olelilan Bulu okpagyiokpasv 0 4,

omobwe agywun dni obdtsu mo wi dni moa
Bulu bugyi kékée.
7Mboun olesi mv tégyits omagyda,
bwé¢ mo 1wt osumpbo.
Bokwii mo f¢ alid bokwii ohagyioha.
8 Mv nyankpovsabwet) &, oleba twiast.
Olobu at5 alu wu oyikpaliheso,
f¢ lalahe obwepb.

911 sv Bulu 16tsu mo f6d ya 0s6s00s0,
hd mv dd dnidon add fé¢,

10méni ntobid bvbo osb moa ast
po osvlbv ayast béda akpawunu hd mu;

1 5hagyioha obéle bli dni “Yesu Kristo gyi Owie!”
poéwd ant St Bulu numnyam.

Muwank: F¢ Ntsrakpabi

12 Tnu sv apidé adwepd, ali dmodd mlitobd mi bré
dmobd mbv mhi wd dmv a, intd mma mh wd ¢ 4,
mlibo mbbdi amlibwe mo ali.. Mlipo ifd moa kpinki
yo mli nkpahdo agydmd dmo mo onj. 13 Tsuft Bulu
onutd dé¢ agyomd yo mlito. Alahd mlilatsuld mlidé
mo apé moa tdd otekle bwe.

14 Mlumdtoi ntée gyi tégyitdd mldbwe twi nwéen,
15 méni olala méetsid mli twi; mli twi bétin, f£ Bulu
ahd br¢ dnfi mhitsie lakpan kugyikv abwepd oyi
anfito. Mliwank: f£ ntsrakpabi amb ansits. 16 Mliyo
mbso amlibla ahd ason dmod itehd nkpa dmo, mént
mli sv nétali po b si kdntd eked ant Wie Kristo
obélaba, dni mi mbadi ntée mi gyumagyihe mobwe
kpaali.

17 Tdme ni 1béba mots dni bdpv mi obugya woli
ast f¢ ntd ml hégyi wwi afodie po Bulu agydtmad dni
mlidéyosv kordd 4, itbdwa mi odwe. Ansi bégyi mia
mlinyo f£¢. 18 Mo sv twd mliodwe, ansi igyi an f&¢.

Timoteo Mva Epafrodito
19 Ni ani1 Wie Yesu 16tsuld &, imdowa opd néwa
Timoteo mli wd. Ni oyinki beblda m: dni mlitsie
wanklddn 4, ansi bégyi mi. 20 Mma ohd dni olotsu

ko 16 mli asontd don mo. 21 Tsufé atrdhe amo
fé¢ bude amo onutd kl¢ kiy, megyi Yesu Kristo klé.

22 Tdme mhyin alid Timoteo lagyi mv twi addnsie

wanklddn. Alatsd mi aniladd asvn wanklddn dmo
okan f£ obi moba osi. 23 Mo sv nde okpa kit dni ni

nenyd wun tdd ibéba misv nfi p¢ 4, ndwa mov mh
wd. 24Nahogyid an1t Wie obékpa mi, imdowa opd mi

onutd néba mh wé.

25 Tdme nobwe agywun dni nélayinkia
Epafrodito sist mli. Ani pié dni mia monyo anidé
agyomad yo, anidéko ason wanklddn dmv nwunso.
Mogyl mli bi d4nt mlldwa mliaa, obd beki musv
ni. 26 Tsuf¢ ode mlisv kain dvbt. Thi¢ de mv hdan,
tsufé mlilonu mo do. 27 Lélé mo 4, alald sian wu,
tdme Bulu lé6wun mv nwe. Megyi mov nkole, mia
monyo fé¢, mént awwreho mbodon mu kitd. 28 Mb
sv nhi¢ ndekléd ndkosi wd mv mli wd, mént ni
mleldwun mo a, ansi bégyi mli. Mi ¢ mi asvn
sustihesv békald kukd. 29 Mlihie po ansigyi ho
mo £ mh bd Okristoyin, amlipv obd ha mva ahd
ani bogyi f£ mo. 30 Tsuff olesi mv nkpa hé Kristo
agyomd dmv. Olekle owu motd bréd olhi mlh dats,
mo nkole ode t6gyitdd teke ni mlibv nfi mlsbwe hd
mi bwe.

3

Yesu Lowu Ho Ani Nkpa

1 Ttrdhe a, mi apié, ant Wie sv mlinya ansigyi.
Imokokpon mu dni nétrd wanlin asvn kua kvle anft
sisiml. Igyiason dniibékpa mlié. 2Mlikiahalaldhe
anfi bogyi f¢ akiai anfi wanklddn. Lalahe abwep0
bugyi, bude ahd hdan bee butiin keté kpaal. 3 Tsuift
ant ahd dmod anutopd Ine Wankihé sium Bulu dmo
gyi keté atinpv onutd ni. Mb sv abétali tsu twr 1td
amoo Kristo Yesu labwé hd ant dmo sv. Anitamapo
ansidinkd tdd nyankposa lapd ibibwésod. 4 Mionuté

66 mbv okpa pb anst dinkd mo andso. Ni okv obée,
mobv okpa po ansi dinkd moso 4, mi mboun bbv
okpa po ansi dinkd moso don. > Tsuft bokwii mi,
tin mu keté eke kwési. Israelyin ngyi. Benyamin
abusuanto notsu. Mo sv Hebriyin onuténuté ngyi.
Mose mbla dmosv gyi okpasv ¢ &, Farisiyin ngyi.
6 Nehie wd nsi, dinkd Kristo opasua dmosv. Negyi
Mose mbla dmvsv wanklddn, olala metsid mi twu.

7Tdme ntobi dnfi bré dmo ntekid tbov mu labi dnfi
fé¢ 4, Kristo sv nde itrda megyi mi toto. 8 Mbd 1don

mo kordd gyi, ni nopdk: alid nopobi mi Wie Kristo
Yesu a, nawun dni ibv labi don tégyits. Nawun
dninaholi ntobi dnfi ntekid tbv milabi dnf fe€, alid
Kristo obéda mut bt sv. 2 Tnt Sv imd mbov mov wd sv 4,
megyi Mose mbla dmuvsv gyi obéha négyi asv Bulu
ansitd. Kristosv hégyi mboun obéha négyi asv Bulu
ansitd. 10 Mi agywun gyi, ndekléd nébu Kristo po
tumi dmoo Bulu I5pokodsta mo tsu afulito dmo tsia.
Ndekléd néwun ipian f¢ alid Kristo lé6wun ipian
w, 11 méniokpagyiokpasv 4, mi ¢ Bulu obdkosbta mu
tsu afulito!

Sri Buo Kristo

12 Mmedébli mbée, mi b lada ntobi dnfi fé¢ ntée

Bulu labw¢ minafon. Ntrda nde nsi wa alid ibdbwe
mi bt béda t5 dmov sv dmodd Kristo Yesu ibi lada
mi dmo. 13-14 Mi apié, mmedébli mbée, mi b lada

mo. Nde mo dmoo 1detsoon amosv tdan. Mod 1da mi
ansitd okpa ngya. Mi ansi lap¢, méni nénya siadie

dmo0 Bulu obdtson Kristo Yesusv ti mi ndyo mv wd
0s0sO dmvo. 15 Ilehidn dni ani ahd dmoo andadan
hdégyito dmvu f£¢ abdho aliason dnfi. Ni ko méwanki
ml 4, Bulu obdwanki mot5 sund ml. 16 Tdme mliha
akita onokwali amo0 Bulu lasuind ani dmoto.

17 Mi apid, mlikast mi tsidts. Mlikas: at5 tsu ahd

amood bakdsi am tsidtd dmo wd. 18 Tsufé ntetsid bla
ml ason dnfi. Napo ntsu ntrda nde mli blda mbée,

ahd tsotsootso tsidtd losund dni Kristo oyikpalihesv
lowu dmo alupt bogyi. 19 Ahd dnfi béhi. Amo apu
gyi amo Bulu. Amd numnyam ¢ gyi péli. Jsvloso
atd twi pé botosusu. 20 Tdme ant mo &, osbso gyl ant
otsidkpd. Jtiné dmodod anidé ant dhdpo, ogyi ant Wie
Yesu Kristo okpa kit dni obdtsu ba amo. 21 Moboo
tumi, otegyi tégyitdsd. Mv obéba betse ant oyvloo
wuhé¢ dnfi, bwé mo f¢ mv numnyam oyolov amo.

I Tnt sv apid adwepd, ntodwé mli. Tdin mi owdh
dnt néwun mly, tsufé ml sv anst de mi gyi, nénya
ipdnda ¢! Mi adwepd, ali ilehidn dni mléhi kinkin
ml Kristo hogyito ni.

T5d Bobwée | . o _
2 Nde mi apio tsthé Euodia mva Sintike kokdli

dni bonuu aba asi, tsufé ant Wie abuopo bugyi.
3 Mi agybmdyobd onutd, nde fo £ kékoli mbée, fotd
kpla amo abvbwe kole. Tsufé bawd nsi tsd mia
Klement pd atrdhe amv aniladd ason wanklddn
dmo okan. Bulu lawdnlin amb add wd nkpa &ni
itamatd atsidpo owolot.

4 Mlihie nya ansigyi ant Wie sv brégyibré! Ntrda
nde mli blda mbée, mlihie nya ansigyi!

5 Mliha ohagyioha owun dni mlildélwii. Anit Wie
ibdbi lafon. 6 Toto imdhan mli. Mboun kugyikvd
igyi 4, mlibo mpd: kokoli Bulu dinka mosb, amlida
mo 1pdn. 7 Méni Bulu obéha mli iwilwii dnidon bli,
ibékpa mli klon pd mh agywun, mlia Kristo Yesu
ikolebweto.

8 Ttrahe a, mi apid, mlipv ml agywun dinka t5d
igyl onokwali, t54 1béti obu, t54 1da okpa, t54 mo
wi letin, t3d itegyi ahd ansi po t5d4 ahd békanfoso.
Mlhigywun t5d ibv al¢, ahd butekanfo and twt. 9 Mliyo
mobsd6 amlipv ntobi dnfi nasind ml dnfi, mod
mlddénu tsi mi wd pdo moa mldédwun mi nobwe f¢
wa mbh tsidts, mén Bulu dmod otehd iwilwii amo
obékpa ml.

lpdnda
10 Bulu lahd ansi thi¢ de mi gyi, tsuf¢ mldatrda
kain misd. Nawun dni mlimdkosi mi twi gywiin,

tdme tali mlunétali 1¢ mo sund. 11 Mmed¢ ason dnfi
bli posund dni mbo ikpldnto, tsuf¢ nakdsi, nabi alid

t54 mbvo 1b5fon mi, ni mbov §6, mma 64! 12 Nasuan
alid ndpotsid ni mbv 66, mma 66. Nabi alid tsidtd
kugyikotod mbv ibégyi m: ansi. Ni ntsie akon o,
namwé o, mbo 0, mma o. 13 Ntetdli bw¢ tégyits,
tsufé Kristo towd mi owonlin.

14 M6 ali 66 4, 1bv aléd mldatsu kv 1€ mi kpldn
anfito. 15 Mo oma a, Filipifo, mliyin dni bréd notso
mli Yesu Kristo iwirasvn wanklddn dmo blda, nedal
Makedonia omdt 4, mh opasua dnfi nkvle dé¢ mi
bvd, mlidé mi atd sisi ni. 16 Bréd ntrda mbv Tesa-
lonika wuluto kordd, iwi 1ékplan mu 4, mllétsid sist
mi. 17 Megyi bee nde toko koli tsi mli wd. Mboun
ndekléd mlinyd tokv dinka awitole amo6 mhidéwa
hd mi dmoso. 18 Mi b lada tégyitsd mlildpohd
Epafrodito mhiaa opov ba mu. ltso kordd dobi. Mo sv
nanyd tégyitdd ibéhidn mu. td dnfi mlilabwe dnfi
igyi f¢ mlhilahd Bulu igyi dni 1bv ofan fanfddnfdn,
dagyi mo ansi. 19 Mi Bulu obéha mh tégyitdd 1de
mli hidn tsd mv numnyam atb tsotsootsod tbv ama

Kristo Yesunyo tkolebweto. 20 Numnyam ibwée anu
Si Bulu kl¢ bré¢ fé¢. Amen!
[kld
21 Nehd Bulu ahd dni bugyi Kristo Yesu kl¢ fé¢
itsid. Apidd bvbv mi wd nfi ¢ behd mliitsid. 22 Bulu

ahd atrdhed bobo mi wd nfi fé€ bvde ml itsid ha.
Titriu amod botsd Roma owie dehen woyit.

23 An1 Wie Yesu Kristo ogyii mli bvale.

